
Shri Venkatesha Stotram

ಶ್ರೀವೇಂಕಟೇಶಸ್ತೋತ್ರಂ

ಕ್ಷೇಮಂ ಮೇ ಕಮಲಾಪತಿರ್ವಿತರತು ಶ್ರೀವೇಂಕಟಾದ್ರೀಶ್ವರಃ
ಕಾರುಣ್ಯಾಮೃತವಾರಿಧಿಸ್ತ್ರಿಜಗತಾಂ ಕ್ಷೇಮಂಕರೋ ವತ್ಸಲಃ .
ಶ್ರೀಮದ್ಭಾಷ್ಯಕೃತಾ ಸುಬೋಧನಿಧಿನಾ ರಾಮಾನುಜಸ್ವಾಮಿನಾ
ಭಕ್ತ್ಯಾ ದತ್ತಪರತ್ವಚಿಹ್ನವಿಲಸದ್ಬಾಹುರ್ಮಹಾವೈಭವಃ .. 1..
ರೇಖಾರೂಪಮನೋಜ್ಞದಿವ್ಯಕಲಶಶ್ರೀಪಾಂಜಜನ್ಯಧ್ವಜ-

ಜ್ಞಾನಾಬ್ಜಾಂಕುಶಕಲ್ಪಚಕವಿಲಸತ್ಪಾದಾರವಿಂದದ್ವಯಂ .

ಲಕ್ಷ್ಮೀದಿವ್ಯಪದಾಂಬುಜಾತಯುಗಳೀಜಾಜ್ವಲ್ಯಮಾನೋಲ್ಲಸ-

ಲ್ಲಾಕ್ಷಾಲಕ್ಷಿತವಕ್ಷಸಂ ಸುಶರಣಂ ಶ್ರೀವೇಂಕಟೇಶಂ ಭಜೇ .. 2..

ಸದ್ಯೋಜಾತಮನೋಜ್ಞಪಲ್ಲವಲಸತ್ಪಾಣ್ಯಂಬುಜಾಭ್ಯಾಂ ರಮಾ
ಬಿಭ್ರಾಣೌ ಸಭಯಂ ತು ಯಸ್ಯ ಚರಣೌ ಸಂವಾಹನೇಽಪಿ ಕ್ಲಮಂ .

ಶೀಘ್ರಂ ಕಿಂಚ ಸರೋರುಹಾರುಣತಲೌ ಮಂಜೀರಭೂಷೋಜ್ಜ್ವಲೌ
ತಂ ದೇವಂ ಶ್ರಿತಪಾರಿಜಾತಮತುಲಂ ಶ್ರೀವೇಂಕಟೇಶಂ ಭಜೇ .. 3..

ಬ್ರಹ್ಮೇಶಾದಿಕಿರೀಟಕೋಟಿಘಟಿತಪ್ರತ್ಯಗ್ರನಾನಾವಿಧ-

ಶ್ರೀಮದ್ರತ್ನಮಹಃಪ್ರರೋಹನಿಕರೈರ್ನೀರಾಜಿತಶ್ರೀಪದಂ .

ಆನಂದಾಖ್ಯವಿಮಾನದಿವ್ಯನಿಲಯೇ ಲಕ್ಷ್ಮ್ಯಾ ಸಹ ಕ್ರೀಡಿತಂ
ಸಾಕ್ಷಾನ್ಮನ್ಮಥಮನ್ಮಥಂ ಗುಣನಿಧಿಂ ಶ್ರೀವೇಂಕಟೇಶಂ ಭಜೇ .. 4..

ಶ್ರೀಪಾದೌ ಚರಣಾಗತೈಃ ಪ್ರಥಮತೋ ಯಸ್ಯಾವಗಾಹ್ಯೌ ಜನೈಃ
ದೇದೀಪ್ರಾವಮೃತಾಯಿತಾವಿವ ಶಿಶೋರ್ಮಾತುಃ ಸ್ತನೌ ಶ್ರೀಪತೇಃ .
ಗೋತ್ರಾಯಾಂ ವಿಪಿನೇ ವೃಷಾದ್ರಿಶಿಖರೇ ಚಿತ್ತೇಽಪ್ಯನನ್ಯಾತ್ಮನಾಂ
ವೇದಾಂತೇ ಸಮಮಾಹಿತೌ ತಮತುಲಂ ಶ್ರೀವೇಂಕಟೇಶಂ ಭಜೇ .. 5..

ಅತ್ಯಂತಪ್ರಿಯದರ್ಶನಂ ಕಮಲಯಾ ಪ್ರಾರುಢವಕ್ಷಃಸ್ಥಲಂ
ನಾನಾಭೂಷಣಭೂಷಿತಂ ಪ್ರವಿಲಸತ್ಪೀತಾಂಬರಪ್ರೋಜ್ಜ್ವಲಂ .

ಸರ್ವಾಭೀಷ್ಟವರಪ್ರದಂ ಪ್ರಣಮತಾಂ ಜಾಜ್ವಲ್ಯಮಾನಪ್ರಭಂ
ಬಾಲಾರ್ಕೋಜ್ಜ್ವಲದಿವ್ಯರತ್ನಮಕುಟಂ ಶ್ರೋವೇಂಕಟೇಶಂ ಭಜೇ .. 6..

ಅಂಭೋಜಾಮೃತಸಿಂಧುಜಾತಕಲಶಪ್ರಸ್ಪರ್ಧಿದಿವ್ಯಾನನಂ
ಸುಭ್ರೂಸುಂದರಮಧ್ಯಚಂದ್ರವಿಲಸತ್ಭಾಲಂ ಮನೋಜ್ಞಸ್ಮಿತಂ .

ಶ್ರೀವೇಂಕಟೇಶಸ್ತೋತ್ರಂ

ಆಕರ್ಣಾಯತಲೋಚನಂ ಮಣಿಮಯಶ್ರೀಹಾರಭೂಷೋಜ್ಜ್ವಲಂ
ಶ್ರೀವತ್ಸಾಂಕಿತವಕ್ಷಸಂ ಶ್ರಿತನಿಧಿ ಶ್ರೀವೇಂಕಟೇಶಂ ಭಜೇ .. 7..

ಸರ್ವಜ್ಞಂ ಕಲಿಕಲ್ಮಷಗ್ನಮಮಲಂ ಲಕ್ಷ್ಮೀನಿವಾಸೋರಸಂ
ಶಕ್ತಂ ಸನ್ನತವತ್ಸಲಂ ವಿಧಿಮುಖೈರ್ದೇವೈಃ ಸದಾ ವಂದಿತಂ .

ಸಂಸಾರಾರ್ಣವತಾರಕಾಂಘ್ರಿಯುಗಳಂ ಕಂದರ್ಪಕೋಟಿಪ್ರಭಂ
ಷಾಡ್ಗುಣ್ಯಾತ್ಮಕದಿವ್ಯಮಂಗಲತನುಂ ಶ್ರೀವೇಂಕಟೇಶಂ ಭಜೇ .. 8..

ಅಂಧಃ ಪಶ್ಯತಿ ದುಃಖಿನಸ್ತು ಸುಖಿನೋ ಮೂಕಃ ಪ್ರವಕ್ತಿ ಸ್ಫುಟಂ .

ಪಂಗುರ್ಧಾವತಿ ವೇಗತಸ್ತು ಲಭತೇ ವಂಧ್ಯಾ ಚ ಭವ್ಯಂ ಮುತಂ .

ಆರ್ತಾಶ್ಚಾಪಿ ನಿರಾಮಯಾಸ್ತು ಬಧಿರಾಃ ಶೃಣ್ವಂತಿ ಸಮ್ಯಕ್ ತತೋ
ಯಸ್ಯಾನುಗ್ರಹವೈಭವೇನ ವಿಮಲಂ ಶ್ರೀವೇಂಕಟೇಶಂ ಭಜೇ .. 9..

ಭಕ್ತಾಭೀಷ್ಟದಭಾಷ್ಯಕಾರಗುರುಣಾ ದತ್ತಾಬ್ಜಚಕ್ರೋಜ್ಜ್ವಲ
ದ್ವಾಹುಂ ಭಕ್ತಜನಾನುಭಾವ್ಯಮನಿಶಂ ನೀಲಾಂಬುದಶ್ಯಾಮಲಂ .

ಸರ್ವಾಧೀಶ್ವರತಾ ಪ್ರಕಾಶಕಲಸನ್ಮುಕ್ತಾಕಿರೀಟೋಜ್ಜ್ವಲಂ
ರಾಕಾಚಂದ್ರಮುಖಂ ದಯಾಗುಣನಿಧಿಂ ಶ್ರೀವೇಂಕಟೇಶಂ ಭಜೇ .. 10..

ಲಕ್ಷ್ಮೀಗೇಹಭುಜಾಂತರಂ ಕಲಿಯುಗಪ್ರತ್ಯಕ್ಷನಾರಾಯಣಂ
ಸತ್ಯಾನಂದಚಿದಾತ್ಮಕಂ ಪರಿನುತಂ ಪಶ್ಚಾನನಾದ್ಯೈರ್ಬುಧೈಃ .
ಶ್ರೀಶೇಷಾಚಲಶೃಂಗಮಂಗಲಮಹಾಭೂಷಾಯಿತಶ್ರೀಪದಂ
ಸರ್ವೇಷಾಂ ಜಗತಾಮಭೀಷ್ಟವರದಂ ಶ್ರೀವೇಂಕಟೇಶಂ ಭಜೇ .. 11..

ಸರ್ವೇಷಾಂ ಸುಹೃದಂ ಸುಶೀಲಮನಘಂ ಶ್ರೀಮಂಗಲಾಶಾಸನಂ
ಕುರ್ವದ್ಭಿಃ ಪರಿಶುದ್ಧಮಾನಸಯುತೈಃ ಶ್ರೀವೈಷ್ಣವೈಃ ಸಂವೃತಂ .

ಬಿಂಬಾಭಾಧರಮುದ್ಯದಿಂದುವದನಂ ಕರ್ಣಾಂತಲೋಲೇಕ್ಷಣಂ
ಶ್ರೀಮದ್ದಿವ್ಯಲಲಾಟಪಟ್ಟತಿಲಕಂ ಶ್ರೀವೇಂಕಟೇಶಂ ಭಜೇ .. 12..

ಕೌಶೇಯಪುಷ್ಪಿತಕಟೀತಟಮಂಬುಜಾಕ್ಷಂ
ಕಾಂತಾಕುಚಾಂಬುರುಹಕುಡ್ಮಲಲೋಲದೃಷ್ಟಿಂ .

ಕಂದರ್ಪದರ್ಪಹರಸುಂದರದಿವ್ಯಮೂರ್ತಿಂ
ಶ್ರೀವೇಂಕಟೇಶಮಗತಿಃ ಶರಣಂ ಪ್ರಪದ್ಯೇ .. 13..

ಆಪಾದಮೌಲಿಮಭಿಜಾತಮನೋಹರಾಂಗ-

ಮಾದಿತ್ಯಕೋಟಿಕಿರಣೋಜ್ಜ್ವಲಹೇತಿರಾಜಂ .

ಆತಾಮ್ರದಿವ್ಯಮಧುರಾಧರಪಲ್ಲವಂ ಚ
ಶ್ರೀವೇಂಕಟೇಶಮಗತಿಃ ಶರಣಂ ಪ್ರಪದ್ಯೇ .. 14..

ದಿವ್ಯೈರ್ದಂತಿಕರೋಪಮೈರ್ಮೃದುತರೈಃ ಸುಸ್ನಿಗ್ಧವರ್ಣೈಃ ಶುಭೈಃ

ನಾನಾಭೂಷಣಭೂಷಿತೈಃ ಶುಭನಖೈಃ ಕಲ್ಯಾಣರೇಖಾಂಚಿತೈಃ .
ವೃತ್ತ್ತೈರ್ಜ್ಯಾಕಿಣಕರ್ಕಶೈರಭಯದೈಃ ಪೀನೈಶ್ಚತುರ್ಭಿಃ ಸತಾಂ
ಶ್ರೀಮದ್ಭಾಹುಭಿರಾಯತೈರ್ವಿಲಸಿತಂ ಶ್ರೀವೇಂಕಟೇಶಂ ಭಜೇ .. 15..

ದಾತಾರಂ ಕಿಲ ಸಂಪದಾಂ ತ್ವಚರಣದ್ವಂದ್ವಾಶ್ರಿತಾನಾಂ ಸತಾಂ
ದೈತ್ಯಾನಾಂ ತು ನಿಘಾತಿನಂ ತ್ರಿಜಗತಾಂ ನಾಥಂ ಮಹಾವತ್ಸಲಂ .

ಸಿಂಹಸ್ಕಂಧಮನೇಕರತ್ನರಚಿತಶ್ರೀಹಾರವಕ್ಷಃಸ್ಥಲಂ
ಶ್ರೀಮತ್ಪುಂಡ್ರ್ಲಲಲ್ಲಲಾಟಫಲಕಂ ಶ್ರೀವೇಂಕಟೇಶಂ ಭಜೇ .. 16..

ಲಕ್ಷ್ಮೀನಿವಾಸ ನಿಖಿಲಾಶ್ರಿತಲೋಕಬಂಧೋ
ವೈಕುಂಠನಾಥ ನಿರವದ್ಯಗುಣೈಕಸಿಂಧೋ .

ಶ್ರೀವೇಂಕಟೇಶ ಭುವಿ ವಿಶ್ರುತದಿವ್ಯಕೀರ್ತೇ
ಪಾಹಿ ಪ್ರಪನ್ನಗಗತಿಂ ಶರಣಾಗತಂ ಮಾಂ .. 17..

ವರಗುಣಮಣಿಸಿಂಧುರ್ವತ್ಸಲಃ ಶ್ರೀನಿವಾಸಃ
ಕಲಶಜಲಧಿಕನ್ಯಾಪ್ರಾಣನಾಥೋ ದಯಾಲುಃ .
ಮಣಿವರಮಣಿಭೂಷಾ ವತ್ಸಜಾಜ್ವಲ್ಯಮಾನೋ
(ಮಣಿವರಮಾಣಿಃ - ಕೌಸ್ತುಭಮಣಿ,ವತ್ಸಃ - ಶ್ರೀವತ್ಸಃ)
ವಿತರತು ಮಮ ಸೌಖ್ಯಂ ವೇಂಕಟೇಶೋ ಮುಕುಂದಃ .. 18..
ಕನಕಮಯಕಿರೀಟೋ ದಿವ್ಯಲಾವಣ್ಯಸಿಂಧುಃ
ಪ್ರಣತವರದಬಂಧುಃ ಪದ್ಮಪತ್ರಾಯತಾಕ್ಷಃ .
ಸುಲಭಚರಣಯುಗ್ಮಃ ಸ್ವಾಶ್ರಿತಾನಾಂ ಕೃಪಾಲುಃ
ವಿತರತು ಮಮ ಸೌಖ್ಯಂ ವೇಂಕಟೇಶೋ ಮುಕುಂದಃ .. 19..
ಮರತಕಗಿರಿಮೂರ್ತಿಮಂಗಲಾನಾಂ ನಿವಾಸಃ
ಸ್ಫಟಿಕಮಕುಟಮೂರ್ಧಾ ಪೀತಕೌಶೇಯವಾಸಃ .
ಕನಕವಲಯಭೂಷಾಪ್ರೋಜ್ಜ್ವಲದ್ದಿವ್ಯಬಾಹುಃ
ವಿತರತು ಮಮ ಸೌಖ್ಯಂ ವೇಂಕಟೇಶೋ ಮುಕುಂದಃ .. 20..
ಸರಸಿಜಮುಖಪಾಣಿಃ ಸರ್ವಲೋಕೈಕನಾಥಃ
ವಿಕಚಕಮಲನೇತ್ರಃ ಶ್ಯಾಮಲಃ ಕೋಮಲಾಂಗಃ .
ಜಲಜಚರಣಯುಗ್ಮಃ ಶ್ರೀನಿವಾಸೋ ದಯಾಲುಃ
ವಿತರತು ಮಮ ಸೌಖ್ಯಂ ವೇಂಕಟೇಶೋ ಮುಕುಂದಃ .. 21..
ವಿಧಿವಿಬುಧನಿಯಂತಾ ವಿಶ್ವಭಕ್ತಾರ್ತಿರಹಂತಾ
ವಿನತವಿವಿಧಜಾತಿಕ್ಷೇಮಕಲ್ಯಣಮಂತಾ .

ವಿಮಲಮಧುರಮಂದಸ್ಮೇರದಿವ್ಯಾನನಾಬ್ಜೋ
ವಿತರತು ಮಮ ಸೌಖ್ಯಂ ವೇಂಕಟೇಶೋ ಮುಕುಂದಃ .. 22..

ಅತ್ಯರ್ಕಾನಲದೀಪ್ತಮುತ್ತಮಪದಂ ವೈಕುಂಠಮತ್ಯದ್ಭುತಂ
ತ್ಯಕ್ತ್ವಾನುಗ್ರಹಕಾಮ್ಯಯಾ ಪ್ರಣಮತಾಂ ಲಕ್ಷ್ಮ್ಯಾ ಸಹ ಕ್ರೀಡಿತಃ .
ಶ್ರೀಮದ್ವೇಂಕಟ ಭೂಧರೇ ಮಣಿಗಣೈರ್ನಾನಾವಿಧೈರ್ಧಾತುಭಿ-

ರ್ದೇದೀಪ್ರೇ ಭಗವಾನ್ ಸಮಾಸ್ತು ಗುಣವಾನ್ ಕ್ಷೇಮಕರಃ ಸರ್ವದಾ .. 23..

ಭಕ್ತಾನಾಂ ದೋಷಭೋಗ್ಯಃ ಪ್ರವರಗುಣನಿಧಿರ್ಮಂಗಲಾನಾಂ ನಿವಾಸಃ
ವಿಖ್ಯಾತಃ ಸರ್ವಧಾತಾ ಸರಸಿಜನಯನೋ ವೇದವೇದಾಂತವೇದ್ಯಃ .
ಶೇಷಾದ್ರೌ ಶೇಷತಸ್ಪೇ ಜಲಧಿತನಯಯಾ ಸಾರ್ಧಮಿಂದೀರಾಕ್ಷ್ಯಾ
ಕೀಡನ್ ದೇವಾಧಿರಾಜೋ ಮಮ ತು ವಿತರತಾನ್ಮಂಗಲಂ ಶ್ರೀನಿವಾಸಃ .. 24..
ವಿಧಿಶಿವವಿಬುಧೈಂದ್ರಪ್ರಾಣಿರಕ್ಷೈಕದೀಕ್ಷೋ
ವಿವಿಧಕಲಿನಿಹಂತಾ ವತ್ಸಲಃ ಸ್ವಾಶ್ರಿತೇಷು .

ಶ್ರುತಹೃದಯನಿವಾಸಃ ಶೀಲವಾನ್ ಪಂಕಜಾಕ್ಷೋ

